
Nas seguintes páxinas poñemos un enfoque integral á hora de abordar o 
período seco, ao que denominamos “Plan de Cinco Puntos no Manexo do 
Secado”, a través do cal revisaremos algúns dos detalles que consideramos 
fundamentais para poñelo en marcha de maneira correcta.

A importancia dos detalles no 
manexo do secado

Carlos Carbonell, Laura Elvira 
Equipo Técnico Veterinario de Ruminantes
MSD Animal Health

INTRODUCIÓN

En 1963 os viticultores franceses 
pedíronlle ao eminente químico 
francés Louise Pasteur axuda 

para evitar que se lles estragara o viño du-
rante o seu transporte. Por este motivo, 
Pasteur descubriu que, quentando 

o viño a unha determinada tempe-
ratura e tempo, se eliminaban as 
bacterias que o danaban, sen alte-
rar un ápice a súa calidade e o seu 
sabor. Porén, se non se cumprían ri-
gorosamente os tempos e tempera-
tura establecidos, os resultados eran 
moi distintos. A consecuencia deste 
achado revolucionou o comercio e o 
desenvolvemento desta industria.

Esta historia pon en evidencia como 
en moitos casos o resultado final de-

 O PERÍODO SECO É A FASE 
DE MAIOR IMPORTANCIA NO 
CONTROL DA SAÚDE DO UBRE 
DA VACA LEITEIRA

pende en gran medida da suma de coi-
dar os pequenos detalles, aínda que al-
gúns deles poidan parecer a priori que 
carecen de importancia. Esta premisa 
cobra especial relevancia nas rutinas 
de traballo nunha gandería de leite, in-
cluíndo, como non, o manexo da saúde 
do ubre na vaca seca.

O período seco é un tempo de des-
canso necesario para que a vaca rexe-
nere o seu tecido mamario despois 
dunha longa lactación, de forma que 
poida maximizar a súa produción na 
seguinte lactación. Ao mesmo tempo, é 
a fase de maior importancia no control 
da saúde do ubre, xa que nesta etapa 
se presenta unha oportunidade para a 
curación das infeccións intramamarias 
adquiridas durante a lactación previa 
(1, 2). Con todo, é á súa vez a época de 
maior risco para adquirir novas infec-
cións por patóxenos ambientais (3-5), 
especialmente ao comezo (durante a 
involución mamaria) e ao final do pe-
ríodo (durante as semanas previas ao 
parto ou costroxénese) (6).

Por iso é polo que o manexo do perío-
do seco poida determinar a cantidade 
de mamites subclínicas dun rabaño e 
o risco de padecer mamite clínica na 
lactación temperá. Por iso, os fallos de 
manexo penalizarán a produción e su-
pervivencia das vacas na seguinte lac-
tación (7, 8).

O MUNDO ESTÁ A CAMBIAR
Un pouco de historia axúdanos a en-
tender por que durante moito tempo 
se recomendou o uso xeneralizado de 
tratamento antibiótico de secado. 
A finais dos anos 60, investigadores 
do Reino Unido, ante o problema xe-
neralizado de calidade de leite, tanto 
de mamites clínicas como subclínicas 
na industria leiteira, elaboraron un 
plan de control de mamite de cinco 
puntos (9,10).
Un destes cinco puntos consistía no 
tratamento antibiótico intramama-
rio sistemático a todos os animais no 
momento do secado. O propósito era 
dobre: por unha banda, diminuír a  

alta porcentaxe de vacas infectadas, 
principalmente por patóxenos conta-
xiosos como S. aureus ou Str. agalac-
tiae, adaptados a vivir no ubre. Dou-
tra, este antibiótico de longa acción 
axudaba a previr as novas infeccións 
durante o período seco.

O éxito deste plan de 5 puntos foi 
evidente, pois logrou reducir en gran 
medida os casos de mamite clínica 
e o reconto de células somáticas no 
tanque de leite (10). Como conse-
cuencia, a súa implementación es-
tendeuse, con certas modificacións, 
aos países que contaban cunha in-
dustria leiteira importante.

Despois de anos traballando, a ca-
lidade do leite das granxas mellorou 
claramente e, por iso, as preocupa-
cións no sector lácteo cambiaron. 
Hoxe en día, os consumidores recla-
man outras esixencias ao sector, ten-
do cada vez máis peso os requisitos a 
nivel ambiental (pegada de carbono), 
o benestar animal ou o bo uso dos 
antibióticos.

Debido ao problema que supón 
o rápido incremento das resisten-
cias bacterianas aos antibióticos, 
en 2014 creouse en España un Plan 
Nacional de Resistencia aos Anti-
bióticos (PRAN), coordinado pola 
Axencia Española do Medicamento 
(AEMPS) que, co fin de reducir o uso 
de antibióticos mediante a colabo-
ración co sector, impulsou un plan 
voluntario específico para o sector 
do vacún leiteiro.

A este escenario actual hai que en-
gadirlle a nova regulamentación eu-
ropea en materia de medicamentos 
veterinarios que entrará en vigor en 
xaneiro de 2022 (Regulamento UE 
2019/6) e que nun futuro se trasla-
dará a nivel nacional. Nela tense en 
conta a limitación do uso profiláctico 
dos antibióticos, o que incluiría a an-
tibioterapia de branqueo ao secado, 
polo que a terapia de secado selec-
tivo parece a mellor alternativa de 
futuro a este nivel para o control da 
saúde do ubre.

SECADO SELECTIVO
O secado selectivo consiste en se-
leccionar que vacas ou cuarteiróns 
van recibir tratamento antibiótico, 
co único obxectivo de curar unha 
infección intramamaria existente. E 
isto, que pode parecer sinxelo, xerou 
bastante debate técnico-científico á 
hora de aplicarse en granxa, desde 
cales deben ser os criterios de selec-
ción na explotación para instaurar 
o secado selectivo, ata como decidir 
que vaca é ou non candidata a reci-
bir tratamento antibiótico.

Respecto da prevención das novas 
infeccións durante este período, aquí 
si hai unanimidade en que os selado-
res internos de subnitrato de bismuto 
son unha ferramenta excelente para 
a substitución dos antibióticos, tal e 
como se observa na gráfica 1 (11).

A experiencia previa en países que 
levan tempo traballando con secado 

O éxito deste plan de 5 puntos foi evidente, pois logrou reducir en gran medida os casos de mamite clínica e o 
reconto de células somáticas no tanque de leite

selectivo, como Holanda ou Dinamar-
ca, e de numerosos estudos publicados, 
constatan como co secado selectivo se 
poden obter resultados polo menos 
tan bos como coa terapia antibiótica 
de branqueo, cunha importante re-
dución do uso de antibióticos (12-14).

Non obstante, non debemos es-
quecer que nin o selador interno nin 
o antibiótico de secado son solucións 
máxicas e que ante o actual esce-
nario cada día cobra maior impor-
tancia coidar os pequenos detalles 
no manexo do secado. Por iso é polo 
que un enfoque integral analizando 
todos os puntos relacionados direc-
ta ou indirectamente coa saúde do 
ubre na vaca seca sexa o que asegu-
re maiores posibilidades de éxito. 

 OS FALLOS DE MANEXO 
PENALIZARÁN A PRODUCIÓN E 
A SUPERVIVENCIA DAS VACAS 
NA SEGUINTE LACTACIÓN

Figura 1. Factores de risco asociados á preparación para o secado que actúan sobre o risco de 
padecer novas infeccións dos animais

ENFOQUE INTEGRAL DO PERÍODO SECO
Na honra dos investigadores britá-
nicos que iniciaron os programas de 
calidade de leite, a este enfoque in-
tegral ímoslle chamar “Plan de Cin-
co Puntos no Manexo do Secado”. 
Nel revisaremos algúns dos detalles 
que consideramos importantes para 
realizalo de maneira correcta. 

Punto 1. Preparación ao secado
A preparación da vaca para o secado 
é un desafío nas explotacións de alta 
produción, tal e como se observa na 
figura 1.

As vacas con altas producións pre-
sentan máis probabilidades de ter 
problemas de condición de tetos ao 
tardar máis tempo en muxirse e adoi-
tan chegar ao secado con maiores 
producións de leite.

O cesamento do muxido incrementa 
a presión intramamaria, provocando 
un acurtamento e unha dilatación da 
canle da mamila que facilita o goteo 
e a perda de abre a porta á entrada 

Novas infeccións

   Produción
  de leite

Secado da vaca                

Goteo ou perda de leite

Condicións 
  de tetos

Tapón de 
queratina

Presión 
intramamaria

Dor ubre
Estrés

(cesamento do muxido)

dos distintos patóxenos ambientais. 
A maior produción ao secado, maior 
risco de perda de leite e maior proba-
bilidade de ter os tetos abertos e que 
estes tarden máis tempo en formar o 
tapón de queratina. Ademais, tamén 
hai un maior atraso na involución 
mamaria (15-19).

A todos estes factores hai que su-
marlle o maior risco de sufrir dor no 
ubre, que se manifesta con cambios 
de comportamento e unha redución 
do tempo de descanso, incrementan-
do o estrés no animal, faino que sexa 
moito máis susceptible a novas infec-
cións (20, 21). 

A pregunta clave sería: cal é a pro-
dución de leite recomendado á hora 
de secar unha vaca? Non obstante, 
esta pregunta non ten fácil resposta. 
Se revisamos distintos estudos, case 
todas as investigacións marcan os 
puntos de corte entre 15 e 21 litros 
por día (16, 19, 22). Pero cantas das as 
vosas vacas chegan ao secado cunha 
produción superior?

 UN ENFOQUE INTEGRAL, 
ANALIZANDO TODOS OS PUNTOS 
RELACIONADOS DIRECTA OU 
INDIRECTAMENTE COA SAÚDE 
DO UBRE NA VACA SECA, SERÁ 
O QUE ASEGURE MAIORES 
POSIBILIDADES DE ÉXITO

Gráfica 1. Porcentaxe de redución de infeccións intramamarias ao parto (verde) e de 
mamites clínicas os primeiros 150 días (DEL) cando se usa selador en comparación 
con non usalo (11)

Ponte de Outeiro, 10  |  27256 Castro de Rei (Lugo) 

VANTAXES
  Melloran a estrutura do solo, dre-

naxe, retención de auga e aireación, 
proporcionando un mellor ambiente 
de enraizamento das plantas.

   Posúen calidades de liberación de 
nutrientes lenta. O material conti-
núa a súa descomposición dentro 
do solo, reducindo a cantidade de 
nitróxeno e fosfato que pode orixi-
narse cos fertilizantes químicos.

   Melloran a capacidade de traballo 
dos chans, especialmente arxilosos 
pesados.

   Melloran a retención de auga nos 
solos lixeiros.

   Melloran a resistencia á compacta-
ción do solo e á erosión.

   Reducen a necesidade de fertilizan-
tes artificiais.

   Regulan o pH do solo, ao achegar cal.

FERTILIZANTES AUTORIZADOS
CÓDIGO TIPO NOME COMERCIAL
F0001757/2022 Fertilizante orgánico NPK de orixe animal e vexetal AGROTHAME ORGANITE START
F0001894/2022 Emenda orgánica compost AGROTHAME ORGANITE COMPOST
F0001895/2022 Emenda orgánica compost AGROTHAME ORGANITE COMPOST START
F0001896/2022 Emenda orgánica húmica AGROTHAME ORGANITE HUMICO START
F0001897/2022 Emenda orgánica húmica AGROTHAME ORGANITE HUMICO
F0001919/2023 Fertilizante órgano-mineral nitroxenado líquido AGROTHAME ORGANITE N-LIQ
F0001925/2023 Fertilizante órgano-mineral NK líquido AGROTHAME ORGANITE PURINE
F0001926/2023 Fertilizante órgano-mineral NP líquido AGROTHAME ORGANITE LIQUID
F0001980/2023 Emenda orgánica húmica AGROTHAME ORGANITE HUMICO ZEN
F0002420/2025 Fertilizante órgano-mineral NPK AGROTHAME ORGANITE AGRO
F0002421/2025 Fertilizante órgano-mineral NPK AGROTHAME ORGANITE SULFAGRO
F0002422/2025 Emenda orgánica húmica AGROTHAME ORGANITE HUMOST

O seu contido en materia orgánica, nitróxeno e 
fósforo fanos especialmente atractivos para a 
elaboración de fertilizante no sector agroforestal. 
Entre as súas variadas vantaxes hai que destacar 
que melloran a estrutura do solo, o seu grao de 
porosidade e a capacidade de retención de auga 
debido fundamentalmente á achega de materia 
orgánica. Ademais, proporciónalle ao solo 
nitróxeno, fósforo e potasio de liberación lenta, 
e, ao achegar cal, permite regular o pH do solo.
AGROAMB ten inscritos os diferentes produtos 
fertilizantes que elabora no Rexistro de Produtos 
Fertilizantes do Ministerio de Agricultura, 
Alimentación e Medio Ambiente.

PRODUTOS
FERTILIZANTES

Unha solución habitual para as 
vacas que chegan con alta produ-
ción ao secado é continuar muxindo 
e diminuír a duración do período 
seco, pero, cal é a duración óptima 
do secado?

Non existe unha relación clara en-
tre esta duración e a saúde de ubre, 
aínda que si que existe unha corre-
lación coa produción. E do mesmo 
xeito que a pregunta previa, tam-
pouco ten unha resposta fácil, aín-
da que hai certo consenso en que 
as primíparas necesitan un período 
seco maior (56 días) que as multí-
paras (35-42 días) para optimizar a 
produción (23, 24), tal e como pode-
mos ver nas gráficas 2 e 3 (23).

Con todo, hai factores que po-
derían diferenciar o resultado das 
multíparas. Nun estudo recente no 
que se analizaron 32.000 lactacións, 
as vacas con maiores producións na 
lactación anterior obtiñan peores 
producións na seguinte lactación 
cando o seu período seco era curto 
(< 45 días) (25), o que nos suxire que 
estes animais necesitan un tempo 
de descanso un pouco maior, exac-
tamente o oposto ao que se adoita 
facer coas vacas que seguen dando 
moito leite no momento do secado, 
que é alongar a lactación en lugar de 
tratar de diminuír a súa produción. 

Para liquidar estes retos, é moi 
recomendable traballar conxunta-
mente co seu técnico para que as 
súas vacas cheguen coa mellor con-
dición de tetos posible ao secado e 
establecer a súa duración óptima e 
os criterios para decidir se aplicar 
ou non un tratamento antibiótico 
de secado. E como non, para cues-
tionar as diferentes opcións cando 
cumpra diminuír a produción das 
vacas que chegan con moito leite, 
tomando medidas que sexan fáciles 
de implementar no manexo da súa 
granxa.

Punto 2. Procedemento de secado
Ao secar a vaca, eliminaremos o efec-
to protector polo arrastre do leite 
durante o muxido das bacterias pre-

sentes na canle do teto. Por iso é polo 
que a calma, a orde e a hixiene deben 
ser esenciais para evitar a entrada 
de patóxenos, moi especialmente no 
momento de aplicar os seladores in-
ternos.

Tanto se o protocolo se aplica a ni-
vel de vaca (cada paso aplícase nos 4 
tetos á vez) como a nivel de teto (pro-
cedemento completo teto por teto), 
debemos prestar especial atención a 
coidar estes detalles frecuentemente 
subestimados:
• Organización do secado: o ideal na 

sala de muxido será agrupar as va-
cas a secar, se é posible ao comezo 
do muxido, cando a sala e a roupa 
das muxideiras están máis limpas. 
Ademais, estes estarán máis frescos 
e concentrados á hora de facer ben 
o procedemento de secado dos ani-
mais.

• Orde e protocolo de secado: man-
ter unha orde e unha sistemática na 
limpeza e desinfección dos tetos e 
na aplicación do tratamento intra-
mamario é fundamental, especial-
mente cando se aplica a nivel de 
vaca, para evitar contaminacións da 
punta do teto. 

• Inserción parcial da cánula intra-
mamaria: diminúe o risco de entra-
da de patóxenos e provoca menor 
dano na canle do teto (imaxe 1) (26). 
Aínda que a súa aplicación require 
máis coidado por parte do muxidor, 
os beneficios están máis que xus-
tificados (2). Nun traballo recente, 
a inserción completa incrementou 
en 2,6 veces o risco de infección 
intramamaria ao parto respecto a 
inserción parcial (27). No caso de 
que a vaca se mova moito, póde-
se realizar a inserción completa.  

 AÍNDA QUE A MAMITE É UNHA ENFERMIDADE DAS VACAS, O 
PROBLEMA PREVENSE E RESÓLVESE COAS PERSOAS, COMA CASE 
TODO O QUE PASA NUNHA GANDERÍA

Gráficas 2 e 3. Curva de produción en primíparas e multíparas en función da duración do 
período seco previo (23)

Imaxe 1. Imaxe ao microscopio electrónico dun corte dunha punta do teto despois dunha inserción completa (a) 
ou parcial (b) [26]. A inserción parcial respecta máis a punta do teto, producindo unha menor dilatación temporal 
da canle e menor perda de queratina (k)

• Tras aplicar o secado: sempre que
sexa posible, trataremos de manter as
vacas de pé uns 30 minutos despois
da aplicación do secado, por exemplo, 
arrimando comida fresca.
O adestramento dos responsables

da aplicación dos tratamentos intra-
mamarios de secado xunto ao seu 
técnico é a mellor maneira de mello-
rar este apartado.

Punto 3. Período seco 
Ao longo deste período, de gran suscep-
tibilidade a novas infeccións intramama-
rias, débese proporcionar un ambiente 
que reduza a exposición aos patóxenos 
ambientais e que lles ofreza o máximo 
benestar aos animais, optimizando o 
seu sistema inmune. Para iso, como en 
calquera fase de transición nas vacas de 
leite, débese: 
• Evitar a sobrepoboación e o amon-

toamento, tanto en comedeiros como 
no número de cubículos dispoñibles 
ou m2 por vaca na área de descanso 
(táboa 1)).

• Manter un nivel de hixiene exce-
lente. 

• Ter coidado co estrés por calor neste
grupo de vacas. As repercusións non 
serán só para a vaca, senón que se lle 
poden transmitir ao feto, con reper-
cusións na súa vida produtiva futura.

• Observar e vixiar a involución do ubre
das vacas secadas recentemente. 
Os sistemas de puntuación de limpe-

za, locomoción ou condición corporal 
das vacas son uns bos sistemas para 
tentar obxectivar se se está traballando 
ben neste período.

Los sistemas de puntuación de lim-
pieza, locomoción o condición corporal 
de las vacas son unos buenos sistemas 
para intentar objetivar si se está traba-
jando bien en este periodo.

Punto 4. Preparto
Durante as tres semanas previas 
ao parto, o obxectivo é maximizar 
o consumo de materia seca, para
previr os problemas metabólicos do 
posparto. Para iso, do mesmo xeito 
que no punto anterior, débese: 
• Maximizar o benestar.
• Maximizar a hixiene.
• Facilitar o acceso ao comedeiro e

ofrecer forraxes de moita calidade.
• Se é posible, separar os lotes de

xovencas e vacas é moi recomen-
dable, aínda que é difícil en moitos
casos debido ao seu tamaño. As
xovencas teñen maiores necesida-
des, especialmente a nivel de con-
tido en proteína (15,5 %), debido a
que aínda están a crecer. Ademais, 
súmase unha menor capacidade
de consumo de materia seca (28)

Táboa 1. Recomendacións de densidade de 
cubículos e espazo por vaca en cama quente

Grupo Cubículo Cama quente

Lote secas 100 % > 8 m2

Preparto   80 % > 10-12 m2

e o estrés social ao aloxarse con 
vacas adultas con maior nivel xe-
rárquico. Para minimizar o estrés 
social, manter grupos estables pa-
rece ser a estratexia máis axeita-
da. Os sistemas de puntuación de 
enchido ruminal, o control de con-
sumo de carro ou a monitoriza-
ción da cetose posparto poden ser 
útiles para determinar se o con-
sumo de materia seca está sendo 
correcto.

2

1,8

1,5

1,4

1,2

1

-1 -3 -5-7-9-11-13-15-17-19 
Días previos ao parto

Xovencas

Vacas

Gráfica 4. Capacidade de consumo de materia seca (MS) en porcentaxe de peso vivo 
(PV) diferencial entre vacas e xovencas (28)

Punto 5. Manexo do parto
O parto pode ter lugar baixo distintos 
sistemas que poden ben primar a hixie-
ne e atención ao parto, ou ben reducir o 
estrés nas vacas.
• Parideira individual: permítenos 

extremar tanto a atención ao parto 
como a hixiene, pero as vacas terán 
maior estrés. Por iso, neste sistema 
as vacas deben levarse xusto no mo-
mento do parto.

• Parideira agrupada: opción interme-
dia a nivel de hixiene e atención ao 
parto, cun mínimo estrés para a vaca. 
Moitas veces sucede no mesmo lote 
de preparto de cama quente.

• Ausencia de parideira: os partos te-
ñen lugar no propio curral de secas. 
Nestes casos, é máis difícil manter 
unhas boas condicións de hixiene e 
atención ao parto, polo que habería 
que compensalo maximizando a hi-
xiene da cama. 

CONCLUSIÓNS 
Ante un escenario de redución de 
uso de antibióticos, o secado selec-
tivo pode verse coma un problema 
ou ameaza. Porén, en realidade trá-
tase dunha excelente oportunidade, 
tanto para os técnicos coma para os 
gandeiros de darlle importancia ao 
coidado dos pequenos detalles neste 
período clave na vaca de leite. Segu-
ro que o sector se adaptará perfec-
tamente a este novo escenario, tal e 
como fixo en anteriores ocasións.

Lembremos que, aínda que a ma-
mite é unha enfermidade das vacas, o 
problema se prevén e se resolve sem-
pre coas persoas, como case todo o 
que pasa nunha gandería.

E por certo, os descubrimentos de 
Pasteur posteriormente aplicaríanse 
tamén noutros sectores e, grazas a 
iso, gozamos do leite pasteurizado. Así 
que o mundo do leite lle debe moito ao 
viño! Brindemos por iso. 

